
შპს „მენესო ჰესის“ დირექტორს

ბატონ ზაზა მირცხულავას

მის: ქ. თბილისი, შიო მღვიმელის ქ. N 6

ასლი: დუშეთის მუნიციპალიტეტის მერიას; 
დუშეთის მუნიციპალიტეტის საკრებულოს;

დუშეთის მუნიციპალიტეტის, სოფ. მენესოს მაცხოვრებელს,

ბატონ ვალერიან ყილიმრიშვილს

ტელ: 595-49-27-27

ბატონო ზაზა,

თქვენი 2020 წლის 3 დეკემბრის N18849 განცხადების პასუხად, რომელიც ეხება დუშეთის 
მუნიციპალიტეტში, მდ. არაგვზე  შპს „მენესო ჰესის“ ჰიდროელექტროსადგურის 
(დადგმული სიმძლავრე-7,4 მგვტ) მშენებლობასა და ექსპლუატაციას, დანართის სახით 
გიგზავნით 2021 წლის 25 იანვარს N672 წერილით სამინისტროში წარმოდგენილ დუშეთის 
მუნიციპალიტეტის საკრებულოს და ჭართალის ადმინისტრაციული ერთეულის 
მაცხოვრებლების პოზიციას. როგორც წერილიდან ირკვევა, სოფელ მენესოს 
მაცხოვრებლები კატეგორიული წინააღმდეგნი არიან მდ. არაგვზე დაგეგმილი პროექტის 
განხორციელების. 

აღნიშნულის გათვალისწინებით, გთხოვთ, უზრუნველყოთ დაინტერესებული 
საზოგადოების ინფორმირება დაგეგმილ საქმიანობასთან დაკავშირებით და 
ინფორმირებისა და შესაბამისი შეთანხმების დამადასტურებელი დოკუმენტაციის (ასეთის 
არსებობის შემთხვევაში) სამინისტროში წარმოდგენა. ამასთან, გაცნობებთ, რომ 
სამინისტრომ მიიღო გადაწყვეტილება აღნიშნული დოკუმენტაციის/ინფორმაციის 
წარმოდგენამდე შეაჩეროს მდ. არაგვზე  შპს „მენესო ჰესის“ ჰიდროელექტროსადგურის 
(დადგმული სიმძლავრე - 7,4 მგვტ) მშენებლობისა და ექსპლუატაციის პროექტზე 



დაწყებული ადმინისტრაციული წარმოება. აღნიშნულის გათვალისწინებით, 2021 წლის 4 
თებერვალს, 15:30 საათზე დაგეგმილი საჯარო განხილვა აღარ ჩატარდება.

გაცნობებთ, რომ მოსახლეობის წერილი შეიცავს პერსონალურ მონაცემებს, შესაბამისად 
დაცული უნდა იქნეს ,,პერსონალურ მონაცემთა დაცვის შესახებ" საქართველოს კანონის 
მოთხოვნები.

დუშეთის მუნიციპალიტეტის მერიამ უზრუნველყოს საჯარო განხილვის გაუქმების 
შესახებ ინფორმაციის გავრცელება როგორც მუნიციპალიტეტის მერიის საინფორმაციო 
დაფასა და ოფიციალურ ვებგვერდზე, ისე ინფორმაციის გავრცელების დამკვიდრებულ 
ადგილას (მაგ: ტრანსპორტის გაჩერება, სკოლა, სკოლამდელი აღზრდის დაწესებულება, 
სავაჭრო ცენტრი, ფოსტის ოფისი ან/და საზოგადოებრივი თავშეყრის სხვა ადგილი) და 
განთავსების დამადასტურებელი დოკუმენტაცია შესაძლოდ მოკლე ვადაში 
გადმოგზავნილ იქნეს  სამინისტროში ფოტომასალის სახით.

იხ. დანართის ელ. ვერსია

პატივისცემით,

ნინო თანდილაშვილი

მინისტრის მოადგილე

          ს ა ქ ა რ თ ვ  ე ლ ო                           G E O R G I A
  

დუშეთის მუნიციპალიტეტის      MUNICIPAL COUNCIL OF
               საკრებულო                                      DUSHETI 

KA000072524464021
1800 ქ. დუშეთი, რუსთაველის ქ N27                                                                                                          T:22-19-38, 22-19-39

 № 06/18 25 / იანვარი / 2021 წ.
საქართველოს გარემოს დაცვისა და სოფლის მეურნეობის მინისტრს ბატონ ლევან დავითაშვილს

  
 

 

 
     ბატონო ლევან,

  
     გეგზავნებათ დუშეთის მუნიციპალიტეტის სოფელ მენესოს მოსახლეობის კოლექტიური განცხადება,
"მენესო ჰესის" მშენებლობასთან დაკავშირებით რეაგირებისთვის.

      გთხოვთ, საკითხის გადაწყვეტისას გაითვალისწინოთ მოსახლეობის კატეგორიული მოთხოვნა.
  

 
პატივისცემით

  
დანართი: 3 (სამი) გვერდი

  

 
  
  

დუშეთის მუნიციპალიტეტის საკრებულოს
თავმჯდომარის მოვალეობის შემსრულებელი

კახაბერ ჩიტაური

